
Visoki  predstavnik  smijenio
gospodina Peru Markovića
Visoki predstavnik Paddy Ashdown danas je smijenio sa funkcije
gospodina Peru Markovića, generalnog direktora preduzeća “Šume
Herceg-Bosne” i bivšeg predsjednika Općinskog vijeća Čapljina.
Gospodin  Marković  je  smijenjen  sa  funkcije  zbog  grubih  i
ozbiljnih  prekršaja  koje  je  činio  u  upravljanju  javnim
sredstvima u toku dužeg vremenskog perioda. On je zanemario
dužnost  zadovoljavanja  odgovarajućih  standarda  koje  nisilac
jedne ovakve funkcije treba da demonstrira.

Gospodin  Marković  je  vršio  prijenos  vlasničkih  dionica
nanoseći  finansijsku  štetu  općini;  također  je  dodjeljivao
zemljišne parcele udruženjima čiji je bio član, čime je jasno
dokazao postojanje sukoba interesa u vršenju svojih dužnosti.

 U pismu upućenom gospodinu Peri Markoviću 14. novembra 2002.
godine, visoki predstavnik navodi: “Prisiljen sam zaključiti
da ste tijekom svog mandata na dužnosti predsjednika Općinskog
vijeća Čapljina i generalnog direktora poduzeća ‘Šume Herceg-
Bosne’  uporno  i  grubo  zanemarivali  dužnost  poštivanja
standarda  koje  bi  obnašatelj  takovih  dužnosti  trebao  da
poštiva.  Primoran sam zaključiti da je takovo ponašanje imalo
štetan utjecaj na provedbu Općeg okvirnog sporazuma za mir”.
Odluka visokog predstavnika stupa na snagu odmah.

Protiv gospodina Markovića trenutno postoje brojne prijave za
grubo  kršenje  rukovodnih  ovlasti,  što  predstavlja  krivično
djelo. Prijave podnesene nadležnim tužilačkim organima sadrže
navode o kršenju brojnih odredbi Krivičnog zakona FBiH. Visoki
predstavnik je donio odluku neovisno od ovih aktivnosti i ona
neće  imati  utjecaj  na  dalji  rad  sudskih  organa  po  ovom
predmetu, u kome se presuda mora donijeti jedino na osnovu
dokaza izvedenih pred sudom.

